
GOUVÈNÈ CUOMO ANONSE ASISTANS POU DEKLARASYON ENPO KI 
PWOLONJE ANVAN DELÈ DEPO ASWÈ A  

  
Depatman Fiskal Eta New York la pwolonje lè sant dapèl pou 7 p.m. aswè a  

  
Itilizasyon pwogram Free File la ogmante 40% konpare ak ane pase a  

  
Resous ak lojisyèl Free File pou depo disponib sou www.tax.ny.gov  

  
  
Gouvènè Andrew M. Cuomo te anonse jodi a asistans pou deklarasyon enpo ki 
pwolonje anvan delè minwi pou depo yo aswè a. Pou ede kontribiyab Eta New York yo 
ki poko soumèt deklarasyon revni pèsonèl yo, reprezantan Depatman Fiskal yo pral 
disponib jiska 7 p.m. Lè Lès aswè a pou reponn kesyon sou depo dènye minit yo. Nou 
ka jwenn reprezantan yo nan 518-457-5181.  
  
"Se jou taks nan mwa jiyè, epi n ap fè tout efò pou asire Nouyòkè yo gen resous yo 
bezwen pou jwenn ranbousman yo alè", Gouvènè Cuomo te deklare. "Anpil Nouyòkè 
te deja pwofite resous gratis nou bay yo men avèk sèlman lè ki rete pou soumèt yon 
deklarasyon enpo alè, n ap pwolonje lè asistans gratis sou entènèt ak nan telefòn epi 
raple Nouyòkè yo pou soumèt deklarasyon enpo jodi a."  
  
Depoze deklarasyon enpo Eta New York ak Federal ou gratis  
  
Chak ane, plizyè milyon Nouyòkè kalifye pou depoze deklarasyon revni pèsonèl yo 
gratis atravè sitwèb Depatman Fiskal la. Kontribyab ki te antre 69,000 dola oubyen pi 
piti nan ane 2019 la kalifye pou prepare elektwonikman ak sou e-file pou enpo sou revni 
federal ak enpo sou revni Eta New York yo atravè lojisyèl Free File.  
  
Plis pase 221,000 kontribiyab te deja depoze deklarasyon yo atravè pwogram Free File 
ane sa a, yon ogmantasyon 40% pa rapò ak ane pase, sa ki ekonomize kontribiyab yo 
anviwon 45.3 milyon dola nan frè pou preparasyon taks.  
  
Pou asire yo pa chaje ou frè, ou dwe ale sou sitwèb Depatman Fiskal la pou fini 
deklarasyon ou an. Sèlman seleksyone lyen deklarasyon revni Free File ou a 
sou sitwèb Depatman Fiskal la pou revize opsyon Free File yo. W ap ekonomize frè 
preparasyon, evite erè ki koute, ak asire ou resevwa nenpòt ranbousman yo dwe ou 
nan pi bon fason sa posib.  

http://www.tax.ny.gov/

Depatman Fiskal la te pwodui yon seri titoryèl videyo pou ede Nouyòkè yo avèk 
pwosesis deklarasyon enpo a. Sijè yo gen ladan depi nan rasanbleman dokiman 
nesesè rive nan chwazi bon lojisyèl la. Ou ka gade videyo yo nan pajwèb nou Prepare 
pou depoze deklarasyon revni ou nan e-file. Oryantasyon ak plis resous, ki gen ladan 
repons ak kesyon komen yo, disponib tou sou sitwèb Depatman Fiskal la pou ede 
kontribiyab yo prepare elektwonikman ak depoze yon deklarasyon ki presi.  
  
Verifye estati ranbousman ou  
  
Depatman Fiskal la te deja distribiye plis pase 6 milyon ranbousman ki vo plis pase 6.1 
milya dola. Kontribiyab yo ka gade byen vit estati ranbousman taks Eta New York yo 
nenpòt kilè lè yo itilize aplikasyon Tcheke Estati Ranbousman depatman an nan sitwèb 
li a: www.tax.ny.gov. Mete ajou chak jou, zouti sou entènèt sa se fason ki pi rapid ak pi 
efikas pou w konnen lè pou ou espere resevwa ranbousman ou. Li bay menm 
enfòmasyon ki disponib pou reprezantan telefonik nou yo—san ou pa bezwen nan rete 
tann!  
  
Ou ka konnen tou lè y ap emèt ranbousman taks ou a tou lè ou enskri pou resevwa alèt 
imèl Depatman Fiskal yo. Vizite paj dakèy Depatman Fiskal la sou www.tax.ny.gov epi 
chwazi abòne nan espas anba paj la.  
  
Mande yon pwolongasyon otomatik nan tan pou ou depoze  
  
Ou ka jwenn yon pwolongasyon otomatik nan tan pou ou depoze si ou pa kapab 
soumèt yon deklarasyon revni ki ranpli anvan delè 15 jiyè a. Yon pwolongasyon pral 
bay plis tan pou soumèt deklarasyon ou an men pa plis tan pou peye taks ke ou dwe. 
Ou dwe fè peman konplè balans kòrèk taks apwoksimatif ou dwe a lè w ap mande yon 
pwolongasyon tan pou ou depoze. Deklarasyon revni pèsonèl ki depoze nan 
pwolongasyon gen limit nan dat 15 oktòb 2020 oswa anvan sa.  
  
Vizite Sant Repons Kontribiyab  
  
Ou ka jwenn repons pou kesyon komen sou taks lè ou chèche bazdone Kesyon Ki 
Souvan Poze (FAQ) nou an. Klike Sant Repons nan pati anba nan www.tax.ny.gov.  
  
Komisè Enpo ak Finans Eta New York la, Michael Schmidt, te deklare, "Sitwèb 
Depatman Fiskal la se yon resous enpòtan nan moman an pou kontribiyab yo nan kèk 
èdtan final sa yo. Tout bagay depi nan lojisyèl free filing rive nan repons ak kesyon 
komen yo, mwen ankouraje tout Nouyòkè yo pou prepare deklarasyon yo jodi a pou 
vizite www.tax.ny.gov pou soulaje estrès pou depoze nan dènye minit".  
  

###  
  
  
  

https://www.tax.ny.gov/pit/efile/filing-checklist.htm
https://www.tax.ny.gov/pit/efile/filing-checklist.htm
http://www.tax.ny.gov/
https://www.tax.ny.gov/pit/file/refund.htm
https://www.tax.ny.gov/default.htm

Lòt nouvèl disponib sou sit www.governor.ny.gov 

